Espte: 013ADIF0808

NAN/NIF: ........

Helegitea egiten duena: 

SUSTAPEN MINISTERIOARI

AZPIEGITURA ETA PLANIFIKAZIOAREN ESTATUKO IDAZKARITZA

TRENBIDE ZUZENDARITZA OROKORRA
…………………………………… Jaun/Andrea, adin nagusikoa, ……………… NAN zenbakiduna eta jakinarazpenetarako helbidea ………………………………………………n duena, erakunde honen aurrean aurkezten naiz, eta Zuzenbidean egoki den eran, DIOT:



2008ko Martxoaren 22ko 71. zenbakidun AOEn Ministerio honen 2008ko martxoaren 6ko Arrazua Ubarrundia eta Gasteizko lurretarako Nahitaezko Desjabetzapenaren Ebazpena publikatu izanik, epe eta forma egokian, ondorengo alegazioak aurkezten ditut

ALEGAZIOAK
Lehenengoa.- Lehendabizi, desjabetzapenen eta proiektuen exekuzioaren aurretik (bai desjabetzapen proiektua, okupazio proiektua eta bai eraikuntza proiektua) proiektu teknikoak, indarrean dauden hirigintza plangintzekin bateraezin izan daitezkeen heinean, kontsulta eta ezagutza publikora ezarri ez izana salatu behar dugu. Honela gutxienez honako biak ez ditu betetzen: Euskal Autonomi Erkidegoko Trenbide Sarearen Sektoreko Lurralde Planaren 15. artikulua (“Exekuzio Materialari buruz”), eta Gobernu Kontseiluaren 41/2001 Dekretuaren 13. artikulua, otsailaren 27koa, EAEko Aldizkari Ofizialean 2001eko apirilaren 9an publikatua, zeinak Euskal Autonomi Erkidegoko Trenbide Sarearen Sektoreko Lurralde Plana onartzen duena.

Aurrez adierazitako dokumentazioa kaltetutako herrietan eskaturik, Arrazua/Ubarrundia eta Gasteiz, egiaztatu daiteke besteak beste ez dagoela horietan ez Azterketa Informatiborik ezta Ingurumen Azterketarik; ezta tren azpiegituraren planifikazioaren proiektu tekniko osorik, bere bi egintza motetan, lurralde antolaketa eta antolaketa eta proiekzio teknikoa, zeintzuek sektoreko araudian kasu bakoitzerako eskaturiko azterketa eta proiektuak barneratu behar dituzten; ez dago ezta ere, indarrean dauden hiri plangintzarekin bateragarria den jakiteko kontsulta edota dagokion bestelako izapidea egin izanaren egiaztagiririk.
Bigarrena.- Indarrean dagoen araudiaren arabera, bai Nahitaezko Desjabetzapen Legearen arabera, bai Lurralde Antolakuntzaren inguruko Informazioari buruz,  nahiz Administrazio Kontratuen Legearen arabera, 4/1990, bai EAEko Lurralde Antolakuntzaren inguruan, Lurralde Antolakuntzako Zuzentarauan inguruan, 28/1997 Dekretuz onartuak,  Otsailaren 11koa, Garraio Iraunkorraren Plan Zuzentzailea, 3/1998 Legea, Otsailak 27koa, EAEko Ingurumeraren Babesari buruzko Lege Orokorra, eta 2007/18/CE EUROPAKO PARLAMENTUAREN ETA KONTSEILUAREN ZUZENTARAUA,
2004ko martxoaren 31koa, obra, hornidura eta zerbitzuen kontratu publikoak adjudikatzeko prozeduren koordinazioari buruzkoa, zeintzuek eman beharreko informazioari buruzko araudi zabal bat eskaintzen diguten, eta besteak beste, zeintzuen ez betetzea ondorioztatzen dugun kasu honetan. Beraz, espediente honetan objektu diren eskubide eta ondasunak zehazteko informazio nahikorik ez dagoen heinean, bereziki egungo desjabetzapenena, aipaturiko araudia ez da betetzen eta ondorioz desjabetzapenaren deuseztasuna adierazi beharra dago. 

Hirugarrena.- Aipaturiko argitalpenaren ondoren, dagokion udaletxera joan eta Desjabetzapenen eranskinaren Partzela Plana kontsultatzerakoan, ez dela existitzen eta bertan ez dutela horren berririk izan adierazi da; horren ondorioz, Desjabetzapenen Legearen 52. artikuluak arautzen duen aurretiazko akten altxamenduaren tramitearen aurrean, ezin izango dira propioak diren eskubide eta interesen defentsarako helegiteak behar diren bezala eta dagozkien bermearekin gauzatu.

Hori guztia espediente-zuzenbidean erabat deuseztatu behar da (30/92 Legearen 62.2 art.) eta bereziki egindako aurretiazko akten altxamenduaren deialdia bera, maila altuagoko lege edo beste disposizio administratiboak betetzen ez dituelako.

Era berean, eta prozedurari dagokionez, udalerri honetako Udaletxean ez dago Sustapen Ministerioak onarturiko Azterketa Informatiborik ( Tren Sektoreko 39/2003 Legeko, azaroak 27koa, 5. artikuluak dioenez), zeinetan aspektu geografiko eta funtzionalen analisi eta zehaztapena , ibilbide aukera ezberdinak, bere kasuan alternatiba egokienaren proposamena, eta aukera horien ingurugiro azterketa ezarri beharko liratekeen.  

Laugarrena.- Herritarren zati handi batek behin eta berriz adierazi du Abiadura Handiko Trenaren aurkako (AHT) bere iritzia, Euskal Herrian inoiz mahaian jarri den proiektu erraldoiena izaki, bere ondorioak latzak direlako arlo sozial, ekonomiko eta ingurumenekoan. AHT proiektuak interes publikoari dagokionez ez du inongo justifikaziorik, eta beraz, Administrazioaren jarduerak ez du zilegitasunik, ondorioz gaur egun planteaturiko desjabetzapenak ez dira zilegiak ezta legezkoak, zuzenbidez deusezak izanik legezko prozedura eta hiritarron eskubideak errespetatu gabe egin izanagatik.

Bosgarrena.- Desjabetzaren onuraduna nahitaez desjabetu behar direla uste duen ondasun edo eskubideak, beren alde guztietan, material eta juridikoa, deskribatuko dituen zerrenda zehatz eta banakako bat egitera behartua dago. Zerrenda horretan, ez dira desjabetzak eragingo dituen kaltetu guztiak azaltzen, eta ez zaie banakako notifikaziorik egin okupatu beharreko, ondoko edo kaltetuak izan daitezkeen lurren eskubidedun edo jabe pertsona nahiz entitate guztiei, beren sarbide, erabilera edo zerbitzuetan, erabateko eta zuzenbidez deuseztatzera eramanez.

Azaldutakoagatik, ADMINISTRAZIOARI ESKATZEN DIOT: idazki hau aurkeztutzat jo dezala, onar dezala bere kopia guztiekin, eta ondorioz, izan ditzala epe eta forman ALEGAZIOAK AURKEZTURIK espediente honetan, eta eman dezala ebazpena egoera berrezarri ezina izan baino lehen, eta alegazio hauetan azaldurikoarekin bat adierazi dezala aipaturiko Ebazpenaren deuseztasuna. Justiziakoa izateagatik, Gasteizen 2008ko apirilaren 1ean.
SINATUA: (Izena eta sinadura)

